
V E N D I M 

K.P.P.783/2018 

 

Komisioni i Prokurimit Publik, i përbërë nga: 

 

Evis Shurdha   Kryetar 

Enkeleda Bega  Nënkryetar 

Vilma Zhupaj   Anëtar 

Lindita Skeja   Anëtar 

Merita Zeqaj   Anëtar 

 

Në mbledhjen e datës 16.11.2018 shqyrtoi ankesën me: 

 

Objekt: Shfuqizimin e vendimit të Komisionit të Vlerësimit të Ofertave 

mbi kualifikimin e ofertës së operatorit ekonomik “Erisoni 

Company” sh.p.k, në procedurën e prokurimit “Kërkesë për 

Propozim” me Nr. REF-71743-05-28-2018, me objekt: “Blerje 

tonera  për nevoja të Shoqërisë”, me fond limit 5.199.986 Lekë 

pa tvsh, parashikuar për tu  zhvilluar më datë 10.09.2018 nga 

autoriteti kontraktor, Sh.A Ujesjelles Kanalizime Tiranë. 

  

Ankimues:    “Infosoft Office” sh.p.k. 

                                                    Adresa:  Autostrada Tiranë-Durrës, Km 8, Kashar Tiranë. 

  

    

Autoriteti Kontraktor:    Ujësjellës Kanalizime Tiranë sh.a. 

           Adresa: Rruga “5 Maj”, pranë Medresesë Tiranë 

 

 

Baza Ligjore:  Ligji nr. 9643 datë 20.11.2006 “Për Prokurimin Publik”, i 

ndryshuar, neni 19/1 e vijues, Vendimi i Këshillit të Ministrave nr. 

914, datë 29.12.2014 “Për Miratimin e Rregullave të Prokurimit 

Publik”, i ndryshuar, Vendimi i Komisionit të Prokurimit Publik 

nr. 596/2018, datë 12.09.2018 “Për miratimin e rregullave “Për 

Organizimin dhe Funksionimin e Komisionit të Prokurimit 

Publik” 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim të 

ankuesit, dokumentacionin e paraqitur nga autoriteti, pretendimet e ankuesit, dhe pasi diskutoi 

çështjen në tërësi, 

V Ë R E N: 

 

I 

 

I.1. Pas shqyrtimit paraprak të ankesës, mbështetur në dokumentacionin e dërguar nga operatori 

ekonomik ankimues, Komisioni i Prokurimit Publik konstatoi se ky i fundit ka prima facie interes në 

këtë procedurë prokurimi dhe për këtë arsye legjitimohet për të paraqitur ankesë në lidhje me të, bazuar 

në pikën 1 të nenit 63 të ligjit. nr. 9643, datë 20.11.2006 “Për prokurimin publik”, i ndryshuar.  

 

I.2. Operatori ekonomik ankimues ka paraqitur fillimisht ankesë pranë autoritetit kontraktor, dhe më 

pas ka paraqitur ankesë, me të njëjtin objekt, pranë Komisionit të Prokurimit Publik, si organi më i lartë 

në fushën e prokurimeve, që shqyrton ankesat për procedurat e prokurimit, në përputhje me kërkesat e 

percaktuara në ligjin nr. 9643, datë 20.11.2006 “Për prokurimin publik”;  

 

I.3. Ka respektuar afatet ligjore të paraqitjes së ankesës pranë autoritetit kontraktor dhe Komisionit të 

Prokurimit Publik. 

 

Në këto kushte Komisioni i Prokurimit Publik mori në shqyrtim në themel objektin e ankesës së 

operatorit ekonomik ankimues. 

 

II 

 

Rrethanat e çështjes 

 

II.1. Në datën 29.05.2018 është publikuar në sistemin e prokurimeve elektronike, procedura e 

prokurimit “Kërkesë për Propozime” me Nr. REF-71743-05-28-2018, me objekt : “Blerje tonera  për 

nevoja të Shoqërisë”, me fond limit 5.199.986 lekë pa tvsh, zhvilluar më datë 10.09.2018 nga autoriteti 

kontraktor, Ujësjellës Kanalizime Tiranë sh.a. 

II.2.  Në datën 10.09.2018 autoriteti kontraktor ka zhvilluar procedurën e prokurimit, objekt ankimi. 

II.3. Në datën 21.09.2018 autoriteti kontraktor ka njoftuar operatorët ekonomikë pjesëmarrës, 

nëpërmjet sistemit të prokurimeve elektronike (S.P.E.), mbi rezultatet e vlerësimit të Komisionit të 

Vlerësimit të Ofertave ku rezulton si më poshtë vijon: 

- Erisoni Company  3,839,700 I kualifikuar 

- IT Gjergji Computer  4,067,060 I skualifikuar 

- Infosoft Office   4,991,831 I kualifikuar 

II.4. Në datën 21.09.2018 operatori ekonomik “Infosoft Office” shpk është njoftuar elektronikisht për 

klasifikimin e ofertave si dhe kualifikimin e tij në këtë procedurë prokurimi. 

   

II.5. Në datën 27.09.2018, operatori ekonomik ankimues ka paraqitur fillimisht ankesë pranë autoritetit 

kontraktor duke kundërshtuar vendimin e KVO-së për kualifikimin e ofertës së “Erisoni Company” 

sh.p.k.  në procedurën e mësipërme të prokurimit në mënyrë të përmbledhur me argumentat si më 

poshtë: 

[....]Kompania "Infosoft Office" shpk mori pjese ne tenderin e zhvilluar nga Ujesjelles Kanalizime 

Tirane sh.a. me objekt "Blerje tonera per nevoja to Shoqerise" me date 10.09.2018. Me date 

21.09.2018, permes faqes se APP morem klasifikimin. Verejme qe OE i klasifikuar i pari ka nje oferte 

shume me të ulet sesa oferta jone, madje oferte anomalisht të ulet. E konsiderojme të pamundur 

plotesimin e specifikimeve teknike të kerkuara ne tender nga OE i klasifikuar i pari, me kete vlere 

oferte. Ju qartesisht keni kerkuar tonera origjinale:  Bojerat duhet të jene origjinale, jo kompatible, të 

mos jene të rimbushura, të mos jene të ricikluara, të mos jene të riprodhuara, të jene të paketuara, të 

pahapura. Tonerat të jene të shoqeruara me pulle sigurie nga prodhuesi. Emri i prodhuesit të jete i 

stampuar si ne kutine e bojes, ne pullen e sigurise si dhe ne kartrixhe. Numri serial i kutise duhet të jete 

i njejte me numrin serial të bojes. Eshte e pamundur qe me vleren qe ka ofertuar OE i renditur i pari, të 

ofertohet me tonera origjinale. Nuk e dime sesi mund të argumentoje ai kete vlere anomalisht të ulet të 

ofertes. A ka sjelle ky operator fatura të mepareshme qe vertetojne aftesite e tij per të blere tonera 

origjinale me cmime kaq të uleta? Faturat e paraqitura per tonerat a jane nga furnitore qe tregetojne 

tonera origjinale apo nga furnitore qe tregetojne tonera kompatibel? Ose , nese ka sjelle oferta, a jane 

verifikuar keto oferta per besueshmerine e kompanise qe e ka leshuar, nese eshte distributor apo ka 

ndonje lloj statusi per tonerat e markave të kerkuara nga ju?  

Ju fare mire mund të verifikoni ne internet, ne faqet e ketyre furnitoreve, nese tregetojne tonera 

origjinale apo tonera kompatibel. Ne dijenine tone, ky operator nuk disponon ISO-ot e produkteve, 

objekt i tenderit tuaj.  Keto ISO qe garantojne per cilesine dhe origjinalitetin e produkteve, ishin 

kerkuar per cdo operator sipas listes se tonerave qe merrte persiper të ofertonte. Ne keto kushte, kemi 

bindjen qe OE i renditur i pari, nuk ploteson specifikimet teknike të vendosura nga ju ne dokumentat e 

tenderit, dhe kualifikimi i tij eshte bere ne shkelje to nenit 46 to LPP, ku thuhet: Operatoret ekonomike, 

per të marre pjese ne procedurat e prokurimit, duhet të kualifikohen, pasi të kene permbushur të gjitha 

kriteret e meposhtme, qe autorileti kontraktor i vlereson të nevojshme. Bazuar nenet 1, 2, dhe 20 të 

LPP, të cilat diktojne procedura transparente, trajtim të barabarte të OE, dhe mosdiskriminim të tyre, 

kerkojme të beni nje riverifikim të dokumentave të siperpermendura, të paraqitura prej OE i renditur i 

pari. Mesa shohim, fakti qe ne respektuam dhe permbushem të gjitha specifikimet e vendosura nga ju, 

na penalizoi duke humbur tenderin ne menyre të padrejte.  

Bazuar ne nenin 63 to LPP po paraqesim kete ankese, duke kerkuar pezullim të procedures deri ne 

marrjen e nje pergjigje. [...] 

II.6. Nga verifikimet e kryera në dokumentacionin e paraqitur pranë KPP, me anë të shkresës datë 

03.10.2018, autoriteti kontraktor i ka kthyer përgjigje operatorit ekonomik  “Infosoft Office” shpk duke 

mos e pranuar ankesën me argumentat si më poshtë vijon:[....]Rrethanat e faktit: Me date 10.09.2018 

prane Autoritetit Kontraktor UKT sh.a u zhvillua procedura e prokurimit "Blerje Tonera per Nevoja të 

Shoqerise"objekt ankimimi. Me daten 21.09.2018 Komisioni i Vleresimit të Ofertave njoftoi,   

nepermjet   sistemit të prokurimeve elektronike,  Operatoret ekonomik pjesemarres ne proceduren e 

sipercituar mbi rezultatet e shqyrtimit dhe vleresimit të ofertave. Me marrjen e ankeses nga ana e 

shoqerise "Infosoft Office " sh.p.k  K.SH.A mori ne shqyrtim ankesen ne  të cilin  pretendon anullimin e 

vendimit të KVO-se të AK, UKT sh.a si dhe skualifikimin e ofertes se operatorit ekonomik "Erisoni 

Company"sh.p.k. Ne ankesen e paraqitur nga operatori ekonomik "Infosoft Office"sh.p.k operatori 

ekonomik pjesemarres ne proceduren e prokurimit ngre pretendime mbi kualifikimin e operatorit 

ekonomik "Infosoft Office"sh.p.k ne të cilen shprehimisht citon se: Verejme se operatori ekonomik i 

klasifikuar i pari ka nje oferte shume me të ulet sesa oferta jone madje oferte anomalisht e ulet. E 

konsiderojme të pamundur plotesimin e specifikimeve teknike të kerkuara nga AK. Eshte e pamundur 

qe me vleren qe ka ofertuar operatori ekonomik të ofertohet me tonera origjinale. A ka sjelle ky 

operator fatura të meparshme të cilat vertetojne aftesite e tij per të blerë  tonera origjinale me cmime 

kaq të  uleta si dhe nese faturat e paraqitura per tonera jane nga furnitore të cilet tregtojne tonera 

origjinale apo tonera konipatibel? Gjithashtu ne ankesen tuaj ju pretendoni se operatori ekonomik nuk 

disponon ISO-t sipas listes se produkteve (tonera) te kerkuara nga AK.Referuar pretendimit të 

kompanise "Infosoft Company" se operatori ekonomik "Erisoni Company" sh.p.k nuk ka paraqitur të 

gjitha certifikatat ISO 9001:2008 të mallrave objekt prokurimi sqarojme operatorin ekonomik se ne 

kushtet e vecanta të kualifikimit eshte kerkuar qe operatori ekonomik pjesemarres ofertues duhet të 

paraqese certifikaten ISO dhe jo çertifikatë ISO të prodhuesit të mallrave të kerkuara nga AK. Persa 

me siper pretendimi juaj nuk qendron. Persa i perket pretendimit tuaj se oferta e operatorit ekonomik 

eshte anomalisht e ulet dhe si e tille nuk permbush specifikimet teknike të kerkuara nga AK, K.SH.A 

pasi mori ne shqyrtim dokumentacionin e dosjes se prokurimit konstaton se: Nga Ilogaritjet e kryera 

nga ana e Komisionit to Vleresimit të Ofertave kane konstatur se oferta e paraqitur nga operatori 

ekonomik "Erisoni Company"sh.p.k eshte anomalisht e ulet. Ne respektim të dispozitave ligjore 

perkatesisht neni 56 i ligjit nr.9643,date 20.1 1.2006 "Per Prokurimin Publik"i ndryshuar K.V.O i 

eshte drejtuar operatorit ekonomik me ane të shkreses me Lende "Kerkese per sqarim oferte 

anomalisht të ulet". Nga ana e operatorit ekonomik "Erisoni Company" sh.p.k. me synim 

justifikimin/argumentimin e ofertes anomalisht të ulet ka depozituar prane AK shkresen me Lende 

"Sqarim oferte anomalisht e ulet" shoqeruar me dokumentacionin provues. K.SH.A pasi mori ne 

shqyrtim informacionin dhe dokumentacionin e depozituar nga ana e operatorit ekonomik veren se ky i 

fundit ka depozituar prane AK informacion të detajuar mbi analizat per elementet e veçante të 

kostos,oferte të kompanise me ane të se ciles verteton koston e mallrave objekt prokurimi  fatura 

tatimore,vertetim realizimi të suksesshem të kontratave të meparshme shoqeruar me akt kolaudimi i cili 

demonstron sasine e mallrave të dorezuara dhe perputhjen me specifikimet teknike të kontrates e cila   

tregon qartazi bindjen se kjo oferte e paraqitur nga operatori ekonomik eshte e rregullt ne të gjithe 

elementet e saj me qellim garantimin e nje kontrate të suksesshme. Bazuar ne arsyetimin dhe faktet e 

shtjelluara me tart, K.SH.A thekson se nga ana e operatorit ekonomik, oferta e to cilit ne zbatim to 

formules to percaktuar ne legjislacion ka dale anomalisht e ulet, jane paragitur sgarime dhe 

dokumentacion i plote qe to argumentojne oferten anomalisht to ulet . K.SH.A gjykon se sqarimet e 

paraqitura jane të sakta dhe të qarta, duke krijuar bindjen se kjo oferte eshte e rregullt ne të gjithe 

elementet e saj me qellim garantimin e nje kontrate të suksesshme. Persa me siper, pretendimi juaj i 

mesiperm nuk qendron. 

II.7. Në datën 11.10.2018 operatori ekonomik ankimues ka paraqitur ankesë pranë Komisionit të 

Prokurimit Publik me argumentat si më poshtë vijon:  

[....]Kompania "Infosoft Office" shpk mori pjese ne tenderin e zhvilluar nga Ujesjelles Kanalizime 

Tirane sh.a. me objekt "Blerje tonera per nevoja to Shoqerise" me date 10.09.2018. Me date 

21.09.2018, permes faqes se APP morem klasifikimin. Verejme qe OE i klasifikuar i pari ka nje oferte 

shume me të ulet sesa oferta jone, madje oferte anomalisht të ulet. Me date 27.09.2018 paraqitem 

ankese prane AK lidhur me oferten e OE të klasifikuar i pari, pasi ajo ka nje vlere shume të ulet, madje 

oferte anomalisht të ulet, gje qe na ben të mendojme se nuk jane plotesuar specifikimet teknike. 

Me date 03.10.2018 na mberriti pergjigja nga AK permes se ciles na behet me dije se ankesa jone nuk 

eshte marre parasysh. 

 

Ne keto kushte, bazuar ne percaktimet e nenit 63 to LPP po i drejtohemi KPP.  

 

1. AK kishte kerkuar:  

Operatori ekonomik duhet të paraqese çertifikaten e cilesise ISO 9001- 2008 (e vlefshme). (Ne rastet e 

bashkimit te operatoreve ekonomik, anetaret e  grupit duhet të paraqese certifikaten ISO sipas zerave 

të   mallrave   të marre persiper ne kontraten e bashkepunimit), OE i klasifikuar i pari nuk ka paraqitur 

ISO-t e produkteve, objekt i ketij tenderi. Keto ISO qe garantojne per cilesine dhe origjinalitetin e 

produkteve, ishin kerkuar per cdo operator sipas zerave të mallrave qe merrte persiper të ofertonte. Ne 

pergjigjen qe i dha ankeses sone AK thote: sqarojme operatorin ekonomik se ne kushtet e veçanta të 

kualifikimit eshte kerkuar qe operatori ekonomik pjesemarres ofertues  duhet të paraqese çertifikaten 

ISO dhe jo çertifikatë ISO të prodhuesit të mallrave të kerkuara nga AK. Nuk e kuptojme pergjigjen e 

AK. AK kerkesen per ISO e ka detajuar si rrallehere ne DST, duke saktesuar sesi duhet të veprohet 

edhe ne rastin e bashkimit të OE, duke bere të qarte qe behet fjale per "certifikaten ISO sipas zerave të 

mallrave". Pra eshte e qarte qe kerkohet certifikata ISO e mallrave (prodhuesve të produkteve), dhe jo 

certifikate ISO e kompanise ofertuese. AK ka menduar qe kjo kerkese të ishte vetem per bashkimin e 

operatoreve, duke perjashtuar nga ky kriter operatoret ekonomik qe ofertojne të vetem ???! ! ! !  

Nese nuk e paska kerkuar ISO-n e mallrave, atehere cfare duhet të paraqiste bashkimi i operatoreve 

(nese do to kishte nje bashkim). Nuk ka asnje mundesi qe nje kriter i vendosur ne tender, të vleje vetem 

per bashkim operatoresh dhe jo per ofertues të vetem. Kjo do to ishte shkelje flagrante dhe e 

pakuptimte e barazise se ofertuesve, gje qe eshte parimi themelor i LPP. Ne keto kushte, kemi bindjen 

qe OE i renditur i pari, nuk ploteson specifikimet teknike to vendosura nga AK ne dokumentat e 

tenderit, dhe kualifikimi i tij eshte bere ne shkelje to nenit 46 to LPP, ku thuhet:  

Operatorët ekonomike, per të marre pjese ne procedurat e prokurimit,  duhet të kualifikohen, pasi të 

kene përmbushur të gjitha kriteret e meposhtme, që autoriteti kontraktor i vlereson të nevojshme... 

2. AK qartesisht ka kerkuar tonera origjinale:  

Bojerat duhet të jene origjinale, jokompatible, të mos jene të rimbushura, të mos jene të ricikluara, të 

mos jene të riprodhuara, të jene të paketuara, të pahapura. Tonerat të jene të shoqeruara me pulle 

sigurie nga prodhuesi. Emri i prodhuesit të jete i stampuar si ne kutine e bojes, ne pullen e sigurise si 

dhe ne kartrixhe. Numri serial i kutise duhet të jete i njejte me numrin serial të bojes.  

Por vlera anomalisht e ulet e OE të renditur i pari, na ben të mendojme se nuk ka respektuar keto 

specifikime, prandaj e ngritem kete ceshtje ne ankesen qe paraqitem prane AK.  

AK ne pergjigjen e tij, pohon se  

K.SH.A pasi mori ne shqyrtim informacionin dhe dokumentacionin e depozituar nga ana e operatorit 

ekonomik veren se ky i.fundit ka depozituar prane AK informacion të detajuar mbi analizat per 

elementet e veçante të kostos, oferte të kompanise me anë të së cilës vërteton koston e mallrave  objekt 

prokurimi, fatura tatimore, vertetim realizimi të suksesshem të kontratave të meparshme  shoqeruar me 

akt kolaudimi i cili demonstron sasine e mallrave të dorezuara dhe perputhjen me specifikimet teknike 

të kontratës e cila tregon qartazi bindjen se kjo oferte e paraqitur nga operatori ekonomik është e 

rregullt në të gjithe elementet e saj me qellim garantimin e nje kontrate të suksesshme. Nuk vemë  ne 

dyshim faktin qe OE i renditur i pari ka paraqitur dokumentacion argumetues prane AK, por a 

shprehet qarte ne keto dokumenta qe behet fjale per tonera sipas specifikimeve të kerkuara nga 

Ujesjelles Kanalizime Tirane, apo ato jane oferta dhe fatura per nje cilesi tjeter tonerash. Sepse 

pikerisht plotesimi ose jo i specifikimeve të vendosura sjell edhe ndryshimin aq të madh ne vleren e 

ofertes. Bazuar nenet 12 dhe 20 të LPP, të cilat diktojne procedura transparente, trajtim të barabarte 

të OE, dhe mosdiskriminim të tyre, kerkojme nxjerrjen e nje riklasifikimi dhe skualifikimin e OE të 

klasifikuar i pari per shkak të mungesave ne dokumentacion. Bazuar ne nenin 63 të LPP po paraqesim 

kete ankese, duke kerkuar pezullim të procedures deri ne marrjen e nje pergjigje. 

II.8. Nëpërmjet shkresës nr.K-4094/1 datë 18.10.2018 protokolluar me tonën me nr.1583/2 datë 

19.10.2018 me objekt “Dërgim informacioni në lidhje me zhvillimin e procedurës së prokurimit me 

objekt “Blerje tonera për nevoja të Shoqërisë”, është depozituar në Komisionin e Prokurimit Publik 

informacioni i autoritetit kontraktor lidhur me procedurën e mësipërme të prokurimit. 

 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur, dokumentave të dërguara nga autoriteti 

kontraktor, 

 

Arsyeton 

III.1. Lidhur me pretendimin e operatorit ekonomik ankimues “Infosoft Office” sh.p.k., mbi 

kualifikimin e ofertës së “Erisoni Company” sh.p.k., në procedurën e prokurimit objekt shqyrtimi me 

arsyetimin se:  “1. AK kishte kerkuar: Operatori ekonomik duhet të paraqese çertifikaten e cilesise ISO 

9001- 2008 (e vlefshme). (Ne rastet e bashkimit te operatoreve ekonomik, anetaret e  grupit duhet të 

paraqese certifikaten ISO sipas zerave të  mallrave   të marre persiper ne kontraten e bashkepunimit), 

OE i klasifikuar i pari nuk ka paraqitur ISO-t e produkteve, objekt i ketij tenderi. Keto ISO qe 

garantojne per cilesine dhe origjinalitetin e produkteve, ishin kerkuar per cdo operator sipas zerave të 

mallrave qe merrte persiper të ofertonte. Ne pergjigjen qe i dha ankeses sone AK thote: sqarojme 

operatorin ekonomik se ne kushtet e veçanta të kualifikimit eshte kerkuar qe operatori ekonomik 

pjesemarres oferfues duhet të paraqese çertifikaten ISO dhe jo çertifikatë ISO të prodhuesit të mallrave 

të kerkuara nga AK. Nuk e kuptojme pergjigjen e AK. AK kerkesen per ISO e ka detajuar si rrallehere 

ne DST, duke saktesuar sesi duhet të veprohet edhe ne rastin e bashkimit të OE, duke bere të qarte qe 

behet fjale per "certifikaten ISO sipas zerave të mallrave". Pra eshte e qarte qe kerkohet certifikata 

ISO e mallrave (prodhuesve të produkteve), dhe jo certifikate ISO e kompanise ofertuese. AK ka 

menduar qe kjo kerkese të ishte vetem per bashkimin e operatoreve, duke perjashtuar nga ky kriter 

operatoret ekonomik qe ofertojne të vetem ???! ! ! !  

Nese nuk e paska kerkuar ISO-n e mallrave, atehere cfare duhet të paraqiste bashkimi i operatoreve 

(nese do to kishte nje bashkim). Nuk ka asnje mundesi qe nje kriter i vendosur ne tender, të vleje vetem 

per bashkim operatoresh dhe jo per ofertues të vetem. Kjo do to ishte shkelje flagrante dhe e 

pakuptimte e barazise se ofertuesve, gje qe eshte parimi themelor i LPP. Ne keto kushte, kemi bindjen 

qe OE i renditur i pari, nuk ploteson specifikimet teknike to vendosura nga AK ne dokumentat e 

tenderit, dhe kualifikimi i tij eshte bere ne shkelje to nenit 46 to LPP, ku thuhet:  

Operatorët ekonomike, per të marre pjese ne procedurat e prokurimit,  duhet të kualifikohen, pasi të 

kene përmbushur të gjitha kriteret e meposhtme, që autoriteti kontraktor i vlereson të nevojshme...”, 

Komisioni i Prokurimit Publik vëren se: 

 

III.1.1. Në shtojcën 8“Kriteret e Veanta të Kualifikimit” “Kapaciteti Teknik” pika 3 të dokumentave të 

tenderit të procedurës objekt ankimimi përcaktohet se. 

3. Operatori ekonomik duhet të paraqesë çertifikaten e cilesise   ISO 9001- 2008 (e vlefshme). (Ne 

rastet e bashkimit te operatoreve ekonomik, anëtarët e  grupit duhet te paraqese certifikaten ISO sipas 

zërave të  mallrave  të marrë përsipër në kontratën e bashkëpunimit). 

III.1.2. Nga verifikimet në sistemin e prokurimeve elektronike konstatohet se operatori ekonomik 

ankimues “Erisoni Company” shpk në përmbushje të kriterit sa më sipër ka dorëzuar dokumentacionin 

si më poshtë: 

- Certifikatë ISO 9001:2015 Për Sistemin e Menaxhimit të Cilësisë lëshuar nga TUV AUSTRIA 

për kompaninë “Erisoni Company” shpk për qëllimin e mëposhtëm: 

Tregëtim me shumicë dhe pakicë të të gjitha pajisjeve të printimit dhe fotokopimit dhe shërbime 

mirëmbajtje.  Tregëtim tonera dhe bojra për printera dhe fotokopje. Tregëtim i materialeve të 

kancelarisë. 

III.1.3. Në nenin 46, pika 1, gërma “b”, të ligjit nr.9643, datë 20.11.2006 “Për prokurimin publik”, i 

ndryshuar, parashikohet shprehimisht: “Operatorët ekonomikë, për të marrë pjesë në procedurat e 

prokurimit, duhet të kualifikohen, pasi të kenë përmbushur të gjitha kriteret që autoriteti kontraktor i 

vlerëson të nevojshme, për sa kohë që ato janë në përpjestim me natyrën dhe përmasat e kontratës që 

do të prokurohen dhe jodiskriminuese.  

 

Në nenin 46 pika 2 e ligjit nr.9643 dt.20.11.2006 “Për Prokurimin Publik”, i ndryshuar parashikohet se 

:“[...] Autoriteti kontraktor mund të kërkojë edhe certifikata, të lëshuara nga organe të pavarura, që 

vërtetojnë pajtueshmërinë e kandidatit ose të ofertuesit me standardet e kërkuara të cilësisë, përfshirë 

edhe standardet për menaxhimin e mjedisit.[…]” 

III.1.4. Në nenin 30 “Kërkesat e Cilësisë” të VKM Nr.914 datë 29.12.2014 “Për miratimin e rregullave 

të prokurimit Publik” i ndryshuar   parashikohet se: 

 

“1. Autoriteti kontraktor, për të vërtetuar se punët, mallrat ose shërbimet, objekt prokurimi, i 

plotësojnë kërkesat e cilësisë, mund t’u kërkojë ofertuesve të  paraqesin certifikata të lëshuara nga një 

organ i vlerësimit të konformitetit, i akredituar nga organizmi kombëtar i akreditimit ose organizma 

ndërkombëtarë akreditues, të njohur nga Republika e Shqipërisë. Kjo dispozitë zbatohet edhe kur 

kërkesat teknike u referohen kualifikimeve të kandidatit ose të ofertuesit.” Çertifikatat e kërkuara duhet 

të jenë në përpjesëtim dhe të lidhura ngushtë me objektin e kontratës, duke respektuar edhe parimin e 

mosdiskriminimit. 

 

Ndërsa në nenin 53, pika 3 të ligjit nr. 9643, datë 20.11.2006 “Për prokurimin publik”, i ndryshuar, 

parashikohet: “Autoriteti kontraktor, në zbatim të pikës 4 të këtij neni, vlerëson një ofertë të vlefshme, 

vetëm nëse ajo është në përputhje me të gjitha kërkesat dhe specifikimet e përcaktuara në njoftimin e 

kontratës dhe në dokumentat e tenderit...”. 

 

III.1.5. ISO 9001:2015 përfaqeson standartin ndërkombetar unanim të njohur si standarti që i përket 

kërkesave për një sistem manaxhimi të cilësisë që mund ta disponojë cdo kompani pavarsisht 

madhësisë apo fushës në të cilën operon. Sa më sipër KPP konstaton se në kriterin e kualifikimit është 

kërkuar që operatori ekonomik ofertues duhet të paraqesë çertifikatën e cilesisë ISO 9001- 2008 (e 

vlefshme). Akoma më tej KPP konstaton se referuar kthim përgjigjes së autoritetit kontraktor në lidhje 

me këtë pikë të ankesës konkretsiht citoj: “[…]Referuar pretendimit të kompanise "Infosoft Company" 

se operatori ekonomik "Erisoni Company" sh.p.k nuk ka paraqitur të gjitha çertifikatat ISO 9001:2008 

të mallrave objekt prokurimi sqarojmë operatorin ekonomik se në kushtet e vecanta të kualifikimit është 

kërkuar që operatori ekonomik pjesëmarrës ofertues duhet të paraqesë çertifikatën ISO dhe jo 

çertifikatë ISO të prodhuesit të mallrave të kërkuara nga AK. Përsa më sipër pretendimi juaj nuk 

qendron.[...]”.  Në këtë kuptim në përfundim të analizës së fakteve dhe argumentave përkatëse të 

dhëna nga autoriteti kontraktor, Komisioni arrin në konkluzionin se dokumentacioni i paraqitur nga 

operatori ekonomik ankimues në procedurën e prokurimit, plotëson kërkesat e autoritetit kontraktor 

dhe si i tillë konsiderohet i vlefshëm e, rrjedhimisht, pretendimi i operatorit ekonomik “Infosoft 

Office” sh.p.k. nuk qëndron. 

 

III.2. Lidhur me pretendimin e operatorit ekonomik ankimues “Infosoft Office” sh.p.k., mbi 

kualifikimin e ofertës së “Erisoni Company” sh.p.k., në procedurën e prokurimit objekt shqyrtimi me 

arsyetimin se: “2. AK qartesisht ka kerkuar tonera origjinale: Bojerat duhet të jene origjinale, 

jokompatible, të mos jene të rimbushura, të mos jene të ricikluara, të mos jene të riprodhuara, të jene 

të paketuara, të pahapura. Tonerat të jene të shoqeruara me pulle sigurie nga prodhuesi. Emri i 

prodhuesit të jete i stampuar si ne kutine e bojes, ne pullen e sigurise si dhe ne kartrixhe. Numri serial i 

kutise duhet të jete i njejte me numrin serial të bojes.  

Por vlera anomalisht e ulet e OE të renditur i pari, na ben të mendojme se nuk ka respektuar keto 

specifikime, prandaj e ngritem kete ceshtje ne ankesen qe paraqitem prane AK.  

AK ne pergjigjen e tij, pohon se  



9 
 

K.SH.A pasi mori ne shqyrtim informacionin dhe dokumentacionin e depozituar nga ana e operatorit 

ekonomik veren se ky i.fundit ka depozituar prane AK informacion të detajuar mbi analizat per 

elementet e veçante të kostos, oferte të kompanise me anë të së cilës vërteton koston e mallrave  objekt 

prokurimi, . fatura tatimore, vertetim realizimi të suksesshem të kontratave të meparshme  shoqeruar 

me akt kolaudimi i cili demonstron sasine e mallrave të dorezuara dhe perputhjen me specifikimet 

teknike të kontratës e cila tregon qartazi bindjen se kjo oferte e paraqitur nga operatori ekonomik është 

e rregullt në të gjithe elementet e saj me qellim garantimin e nje kontrate të suksesshme. Nuk vemë  ne 

dyshim faktin qe OE i renditur i pari ka paraqitur dokumentacion argumetues prane AK, por a 

shprehet qarte ne keto dokumenta qe behet fjale per tonera sipas specifikimeve të kerkuara nga 

Ujesjelles Kanalizime Tirane, apo ato jane oferta dhe fatura per nje cilesi tjeter tonerash. Sepse 

pikerisht plotesimi ose jo i specifikimeve të vendosura sjell edhe ndryshimin aq të madh ne vleren e 

ofertes. Bazuar nenet 12 dhe 20 të LPP, të cilat diktojne procedura transparente, trajtim të barabarte 

të OE, dhe mosdiskriminim të tyre, kerkojme nxjerrjen e nje riklasifikimi dhe skualifikimin e OE të 

klasifikuar i pari per shkak të mungesave ne dokumentacion. Bazuar ne nenin 63 të LPP po paraqesim 

kete ankese, duke kerkuar pezullim të procedures deri ne marrjen e nje pergjigje.”, Komisioni i 

Prokurimit Publik vëren se: 

III.2.1. Në nenin 56 të ligjit nr.9643 datë 20.11.2006 “Për Prokurimin Publik”, i ndryshuar parashikon 

se “[…] 1. Kur autoriteti kontraktor vëren se një ose më shumë oferta për kontratat e mallrave, punëve 

apo shërbimeve janë anomalisht të ulëta, ai, përpara se të vazhdojë me procesin e vlerësimit të 

ofertave, i kërkon operatorit ekonomik përkatës të paraqesë me shkrim dhe brenda 3 ditëve pune 

shpjegime për elemente të veçanta të ofertës, për: a) anën ekonomike të metodës së ndërtimit, procesit 

të prodhimit ose të shërbimeve të ofruara; b) zgjidhjet teknike të ofruara dhe/ose ndonjë kusht 

favorizues të jashtëzakonshëm, që ka ofertuesi për kryerjen e punimeve, për furnizimin e mallrave apo 

të shërbimeve; c) origjinalitetin e punëve, mallrave apo të shërbimeve, të propozuara nga ofertuesi; ç) 

zbatueshmërinë e detyrimeve, që lidhen me mbrojtjen në punë dhe kushtet e punës, në vendin ku do të 

kryhet puna, shërbimi apo ku do të sigurohet furnizimi. 2. Autoriteti kontraktor i verifikon këto 

elemente duke u këshilluar me ofertuesin dhe në bazë të informacionit të paraqitur. Autoriteti 

kontraktor mund ta refuzojë ofertën, kur edhe pas shqyrtimit të infomacionit të paraqitur nga ofertuesi, 

nuk bindet se ajo është e rregullt në të gjitha elementet e saj[…]”.  

III.2.2. Në nenin 66 pika 5 të VKM nr.914 datë 29.12.2014 për “Miratimin e rregullave të Prokurimit 

Publik”, i ndryshuar parashikon se: “Pas korrigjimit të gabimeve aritmetike, komisioni i vlerësimit të 

ofertave verifikon nëse ofertat e vlefshme janë ose jo me çmim anomalisht të ulët sipas formulës së 

përcaktuar në dokumentet standarde të tenderit. Përllogaritja e ofertës anomalisht të ulët bëhet në 

mënyrat e mëposhtme: Në rastin kur janë 7 të vlefshme dy ose më pak oferta, në përputhje me nenin 56 

të LPP, oferta vlerësohet anomalisht e ulët kur ajo është ulur më shumë se 25% e fondit limit të 

përllogaritur. Në rastin kur janë të vlefshme tre ose më shumë oferta, në përputhje me nenin 56 të LPP, 

oferta vlerësohet anomalisht e ulët nëse vlera e saj do të jetë më e vogël se 85% e mesatares së ofertave 

të vlefshme. Nëse një apo disa oferta vlerësohen si anomalisht të ulëta, komisioni I vlerësimit të 

ofertave duhet të kërkojë sqarime nga ofertuesit, përpara se të marrë vendim për kualifikimin ose jo të 

tyre, në përputhje me nenin 56 të LPP. Në çdo rast ofertuesi ka detyrimin të argumentojë dhe të 

dokumentojë me prova shkresore sqarimet për elementin/elementet e veçanta të ofertës, në përputhje 

me kërkesat e nenit 56 të LPP. […]” 

III.2.3. Nga interpretimi literal i nenit 56 pika 1 të ligjit nr.9643 datë 20.11.2006 “Për Prokurimin 

Publik”, i ndryshuar, Komisioni i Prokurimit Publik konstaton se barra e provës mbi argumentin e 

ofertës anomalisht të ulët i përket operatorit ekonomik, oferta e të cilit është konstatuar nga Komisioni i 

Vlerësimit të Ofertave dhe në zbatim të VKM 914/2014. Gjithashtu, K.P.P. gjykon se argumentimi i 

ofertës anomalisht të ulët njëherazi duhet të plotësojë katër kushte kumulative për ti dhënë garanci si 

edhe bindje autoritetit kontraktor. Së pari, operatori ekonomik ankimues duhet të dorëzojë në mënyrë të 

detajuar anën ekonomike të metodës së ndërtimit, procesit të prodhimit ose të shërbimeve të ofruara, 

gjithashtu duhet të paraqesë para autoritetit kontraktor zgjidhjet teknike të ofruara si edhe në raste të 

veçanta dhe/ose ndonjë kusht favorizues të jashtëzakonshëm, që ka ofertuesi për kryerjen e punimeve, 

për furnizimin e mallrave apo të shërbimeve. Gjithashtu është detyrë e operatorëve ekonomikë oferta e 

të cilëve është konstatuar anomalisht e ulët të paraqesin prova shkresore para autoritetit kontraktor në 

lidhje me origjinalitetin e punëve, mallrave apo të shërbimeve, të propozuara nga ofertuesi, si edhe së 

fundmi duhet të vërtetojë zbatueshmërinë e detyrimeve, që lidhen me mbrojtjen në punë dhe kushtet e 

punës, në vendin ku do të kryhet puna, shërbimi apo ku do të sigurohet furnizimi. K.P.P. gjykon se 

katër kushtet e mësipërme të parashikuara nga lex specialis janë kushte kumulative të cilat më anë të 

provave shkresore dhe argumentimeve përkatëse duhen plotësuar nga operatorët ekonomikë ankimues, 

oferta e të cilëve rezulton anomalisht e ulët. Referuar nenit 56 pika 2 të LPP-së autoriteti kontraktor i 

verifikon këto elemente duke u këshilluar me ofertuesin dhe në bazë të informacionit të paraqitur. 

Autoriteti kontraktor mund ta refuzojë ofertën, kur edhe pas shqyrtimit të infomacionit të paraqitur nga 

ofertuesi, nuk bindet se ajo është e rregullt në të gjitha elementet e saj. K.P.P gjykon se nga interpretimi 

i normës së mësipërme, qëllimi i saj lidhet drejtpërdrejtë me shmangijen e riksut që mund të sjellë një 

ofertë e cila rezulton anomalisht e ulët. K.P.P. gjykon se risku që shfaqet në rast se një ofertë rezulton 

anomalisht e ulët është në disa drejtime ku ndër të tjera si: rreziku për mos kryerjen e shërbimit/punëve 

në cilësinë e duhur; rreziku i tërheqjes së operatorit ekonomik nga lidhja e kontratës dhe kosto që i 

lindin autoritetit nga mos kryerja e shërbimit brenda afateve kohore të parashikuara; humbjet që mund 

të pësojë në kohë nga mos kryerja e shërbimit gjatë periudhës së ri publikimit të procedurës së tenderit 

në rast të mos zbatimit të kontratës nga ana e operatorit ekonomik oferta e të cilit rezulton anomalisht e 

ulët. Gjithashtu, K.P.P. thekson se referuar nenit 1 gërma “b” “Objekti dhe qëllimi” i ligjit 8 nr.9643 

datë 20.11.2006 “Për Prokurimin Publik”, i ndryshuar parashikohet se objekt i këtij ligji është 

përcaktimi i rregullave që zbatohen për prokurimet e mallrave, të punëve dhe të shërbimeve nga 

autoritetet kontraktore.të sigurojë mirëpërdorim të fondeve publike dhe të ulë shpenzimet procedurale; 

Mirëpërdorimi i fondeve publike përfshin jo vetëm përzgjedhjen nga autoriteti kontraktor të ofertave 

më të ulëta (si kriter i përzgjedhjes së ofertës fituese referuar “çmimit më të ulët”), por gjithashtu 

shmangien e risqeve dhe dështimin e kontratës që mund të vijnë nga oferta të cilësuar si anomalisht të 

ulëta, referuar formulës së përllogaritjes të parashikuar në ligj. 

III.2.4. Referuar informacionit të dorëzuar nga autoriteti kontraktor, rezulton se në datën 17.09.2018, 

me anë të shkresës nr.14492/17 prot., autoriteti kontraktor i ka kërkuar operatorit ekonomik “Erisioni 

Company” sh.p.k, sqarime të hollësishme, të shoqëruara me dokumentacion provues, për ofertën 

ekonomike e cila rezulton anomalisht e ulët në përputhje me nenin 56 të ligjit nr.9643 datë 20.11.2006 

“Për prokurimin publik” të ndryshuar. 

III.2.5. Nga shqyrtimi i informacionit dhe dokumentacionit të paraqitur nga autoriteti kontraktor 

rezulton se nga ana e operatorit ekonomik “Erisioni Company” sh.p.k, në datën 18.09.2018 me synim 

justifikimin/argumentimin e ofertës anomalisht të ulët, është paraqitur analizë cmimesh, në formën e 

një tabele preventive. 

III.2.6. Sipas informacionit dhe dokumentacionit të paraqitur nga autoriteti kontraktor rezulton se, me 

synim justifikimin/argumentimin e ofertës anomalisht të ulët, nga ana e operatorit ekonomik “Erisioni 

Company” sh.p.k është dorëzuar dokumenti “Analiza e kostos” datë 18.09.2018 me zërat përkatës të 

shpenzimeve për secilin titull dhe vlerën totale të tyre. Bashkëngjitur argumentimit shoqëria “Erisioni 

Company” sh.p.k. ka paraqitur ofertë nr.150 datë 03.09.2018; vërtetim për kontributet e sigurimeve 

shoqërore e Shëndetësore për tatimpaguesin –E-SIG02/a) nr. T00531042; faturat tatimore NR. 425 

(sipas listës bashkangjitur); akt kolaudimi nr. 334/1prot datë 04.07.2018; vërtetim realizim kontrate nr. 

K-1139/1prot datë 01.03.2018; Leje mjedisi lëshuar nga QKL (nënkategoria: leje Mjedisi e tipit  C) 

datë 14.02.2018. Akoma më tej KPP konstaton se, referuar procesverbalit të vlerësimit  të datës 

21.09.2018 të mbajtur nga KVO-ja konkretisht citoj: “[….]Oferta e paraqitur nga operatori ekonomik 

“Erisoni Company” sh.p.k. me vlerë të ofertës 3,839,7000 lëkë pa tvsh. Komisioni i Vlerësimit të 

Ofertave në mbështetje të nenit 53 të LPP-së dhe Kreut VII neni 66 pika 3 të VKM-së nr. 914 datë 

29.12.2014 “Për miratimin e Rregullave të Prokurimit Publik” i ndryshuar si dhe dokumentave të 

tenderit të miratuara, vijoji me shqyrtimin dhe vlerësimin e ofertës së paraqitur nga ky operator 

ekonomik, nga ku rezultoi se oferta përmbush të gjitha kriteret për kualifikim të përcaktuara në 

dokumentat standarde të  tenderit[…]”. Në këtë kuptim nga shqyrtimi i dokumentacionit të dorëzuar 

para autoritetit kontraktor dhe pranë Komisionit të Prokurimit Publik, ky i fundit  gjykon se nga ana e 

operatorit ekonomik “Erisioni Company” sh.p.k  në përmbushje të parashikimeve të nenit 56 të ligjit 

nr.9643 datë 20.11.2006 “Për prokurimin publik” të ndryshuar, janë dorëzuar pranë autoritetit 

kontraktor përshkrime narrative si edhe dokumentacion shoqërues dhe provues mbi argumentimin 

ligjor, teknik dhe ekonomik të ofertës së dorëzuar në Sistemin e Prokurimeve Elektronike, për 

procedurën e prokurimit objekt ankimi. Akoma më tej, KPP konstaton se, operatori ekonomik “Erisioni 

Company” sh.p.k njëherazi ka provuar para autoritetit kontraktor eskperiencën e tij të ngjashme në 

lidhje me furnizimin, dhe përmbushjen me sukses të kontratave për furnizimin me mallra objekt 

prokurimi me autoritete të tjera kontraktore. Sa më sipër analizuar, Komisioni i Prokurimit Publik 

gjykon se me anë të dokumentacionit të dorëzuar operatori ekonomik “Erisoni Company” sh.p.k. 

përmbush katër kushtet kumulative të kërkuar nga ligji i posaçëm në drejtim të argumentimit të ofertës 

ekonomike anomalisht të ulët. Bazuar në arsyetimin dhe faktet e shtjelluara më lart, Komisioni i 

Prokurimit Publik gjykon se nga ana e operatorit ekonomik – oferta e të cilit në zbatim të formulës të 

përcaktuar në legjislacion ka rezultuar anomalisht e ulët, janë paraqitur sqarime dhe dokumentacion i 

plotë që të argumentojnë ofertën anomalisht të ulët (në kuptim të: metodës së përzgjedhur, zgjidhjeve 

teknike të posaçme, kushte përjashtimisht favorizuese që gëzon ofertuesi apo origjinaliteti i punës së 

propozuar), duke krijuar bindjen se kjo ofertë është e rregullt në të gjithë elementët e saj me qëllim 

garantimin e një kontrate të suksesshme. Është detyrim i operatorëve ekonomikë që në rast të shpalljes 

fitues t’i përmbahen zbatimit të kontratës duke ofruar shërbime/punë/mallra me të njëjtin cilësi të 

kërkuara në dokumentet e procedurës së prokurimit dhe me të njëjtën ofertë ekonomike të propozuar. 

Akoma më tej, Komisioni i Prokurimit Publik sqaron se në bazë të nenit 62 “Detyrimet gjatë zbatimit të 

kontratës” të LPP, autoriteti kontraktor ka një rol të posaçëm, për vetë cilësimin e tij ligjor, si autoriteti 

me interes dhe përgjegjësi thelbësore për realizimin e suksesshëm të kontratës. KPP sjell në vëmendje 

se, referuar rregullave të prokurimit publik, është pikërisht autoriteti kontraktor ai që duhet të 

monitorojë zbatimin e kontratës, për t’u siguruar nëse cilësia e mallit do të jetë e njëjtë me cilësinë dhe 

specifikimet teknike të premtuar në ofertë dhe të përcaktuar në kontratë. Në rast të shkeljes së kushteve 

të kërkuara, autoriteti kontraktor zbaton penalitetet e parashikuara në kontratë, apo detyrimet, në 

mbështetje të nenin 62 të LPP-së, si më sipër cituar. 

 

Sa më sipër pretendimi i palës ankimuese nuk  qëndron. 

 

Për sa më sipër, në mbështetje të nenit 19/1 dhe vijues, të Ligjit Nr. 9643, datë 20.11.2006 “Për 

Prokurimin Publik”, të ndryshuar, nenit 31 të Vendimit të Komisionit të Prokurimit Publik nr. 

596/2018, datë 12.09.2018 “Për miratimin e rregullave “Për Organizimin dhe Funksionimin e 

Komisionit të Prokurimit Publik”, Komisioni i Prokurimit Publik, njëzëri 

Vendos 

 

1. Të mos pranojë ankesën e operatorit ekonomik “Infosoft Office” sh.p.k. për procedurën e 

prokurimit, “Kërkesë për Propozime” me Nr. REF-71743-05-28-2018, me objekt : “Blerje 

tonera  për nevoja të Shoqërisë”, me fond limit 5.199.986 lekë pa tvsh, zhvilluar më datë 

10.09.2018 nga autoriteti kontraktor, Ujësjellës Kanalizime Tiranë sh.a. 

2. Autoriteti kontraktor lejohet të vijojë me hapat e mëtejshëm të procedures së prokurimit. 

3. Kundër këtij vendimi, mund të bëhet ankim në Gjykatën Administrative të Shkallës së Parë, 

Tiranë. 

4. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

Nr. 1583 Protokolli; Datë 11.10.2018         

 

KOMISIONI I PROKURIMIT PUBLIK 

               Nënkryetar                  Anëtar     Anëtar                    Anëtar 

   Enkeleda Bega                   Vilma Zhupaj             Lindita Skeja          Merita Zeqaj 

 

 

 

 Kryetar 

        Evis Shurdha 


